
Mál nr. 62/2012 
M   og 

  Vátryggingafélagið V v. sjúkdómatryggingar.   
 

 
 

Kona greindist með MS sjúkdóm þ. 29.5.2009. 
 

Gögn. 
1. Málskot móttekið þ. 14.2.2012 ásamt fylgiskjölum 1-6 
2. Bréf V dag.s 1.3.2012. 

 

Málsatvik. 

M er með sjúkdómatryggingu hjá V og var greind með MS sjúkdóm þ. 29.5.2009. M segist hafa 
átt samtal við starfsmann V í ágúst 2009 og segir að starfsmaður V hafi gefið henna rangar 
upplýsingar og því hafi hún ekki tilkynnt um sjúkdóminn strax. Af hálfu M er því haldið fram að 
ekki beri að miðað tímaviðmiðun hvað 1.mgr. 124.gr. laga um vátryggingasamninga varðar nr. 
30/2004 við greiningardag heldur við þann tíma þegar hún eftir því sem best verður skilið fór að 
verða alvarlega vör við afleiðingar sjúkdómsins. V hafnar því að starfsmenn félagsins hafi veitt 
rangar eða villandi upplýsingar sem hafi orðið til þess að M látið hjá líða að tilkynna um 
sjúkdóminn innan tilkynningafrestsins.  V bendir á að greining á sjúkdómnum hafi legið fyrir þ. 
29.5.2009 en tilkynning um kröfu um bætur úr tryggingunni hafi ekki komið fyrr en 4.3.2011 eða 
tæpum 2 árum síðar og sé því réttur M til töku tryggingarbóta fallinn niður. 

 

Álit. 

Ekki er sýnt fram á að M hafi verið veittar rangar eða misvísandi upplýsingar af starfsmanni V. M 
greindist með MS sjúkdóm þ. 29.5.2009 og mátti þá vera ljóst að um varanlegar afleiðingar 
sjúkdómsins mundi vera að ræða.  M tilkynnti hins vegar ekki um sjúkdóminn fyrr en með 
tilkynningu þ. 4.3.2011 eða tæpum 2 árum síðar. M á því ekki rétt á bótum úr sjúkdómatryggingu 
sinni hjá V vegna vanræktrar tilkynningaskyldu til félagsins í samræmi við 1.mgr. 124.gr. laga nr. 
30/2004 vátryggingasamningalaga. 

 

Niðurstaða. 

M á ekki rétt á bótum úr sjúkdómatryggingu sinni hjá V.  
 

Reykjavík  3.4. 2012. 
 
 

___________________________ 
Rúnar Guðmundsson hdl. 

 
___________________________   ___________________________ 

         Valgeir Pálsson hrl.   Jón Magnússon hrl.   
 

 


